
QISHLOQ XO‘JALIK 
MAHSULOTLARINI ISHLAB 
CHIQARISH HAJMLARI 
VA SOHADA AMALGA 
OSHIRILAYOTGAN TARKIBIY-
MIQDORIY O‘ZGARISHLAR 
DINAMIKASI
G. Sh. Qo‘ldosheva
Tоshkеnt dаvlаt аgrаr univеrsitеti tаyаnch dоktоrаnti

А. J. Tоshbоyеv
I.f.n. Tоshkеnt dаvlаt аgrаr univеrsitеti prоfessori

Annotatsiya: Ushbu maqolada qishloq xo‘jaligi mahsulotlarini ishlab chiqarish miqdori va sohada amalga oshirilyotgan 
tarkibiy-miqdoriy o‘zgarishlar dinamikasi tahlil qilingan. Shuningdek, fermer dehqon xo‘jaliklar, klasterlar va qishloq xo‘jalik 
kooperativlarining ekin maydonlari va ularda yetishtirilyotgan mahsulotlar hajmi haqida ma’lumotlar jamlangan.

Kalit so‘zlar: Qishloq xo‘jaligi, fermer, klaster, qishloq xo‘jaligi kooperativi, iqtisodiy ko‘rsatkichlar.
Abstract: This article analyzes the amount of agricultural product production and the dynamics of structural and quan-
titative changes in the field are analyzed. Also, information on the cultivated areas of farms, clusters, and agricultural 
cooperatives and the volume of products grown in them has been collected.

Key words: Agriculture, farmer, cluster, agricultural cooperative, economic indicators.
Аннотация: В данной статье анализируются объемы производства сельскохозяйственной продукции и динамика 
структурных и количественных изменений в отрасли. Также собирается информация о посевных площадях фер-
мерских хозяйств, кластеров и сельскохозяйственных кооперативов и объемах выращиваемой в них продукции.

Ключевые слова: Сельское хозяйство, фермер, кластер, сельскохозяйственный кооператив, экономические пока-
затели.

K I R I S H
Yer yuzida sodir bo‘layotgan noqulay sharoit va aholi sonini shiddat bilan o‘sib borishi oziq-ovqat va qishloq 

xo‘jaligi mahsulotlarga talabni ko‘payishiga turtki bo‘lmoqda. Bundan tashqari, vaziyat asosiy tarmoq bo‘lgan 
qishloq xo‘jaligini yanada isloh qilish, oziq-ovqat xavfsizligini ta’minlash va aholini ijtimoiy himoyalashni sama-
rali tizimini yaratilishini taqozo etmoqda. Shu sababli O‘zbekiston Respublikasi Prezidenti va hukumat rah-
barligida iqtisodiyotni moderizartsiyalash va erkinlashtirish borasida keng ko‘lamli islohotlar amalga oshirilib, 
bunda eng avvalo:

■	 Qishloq xo‘jalik yer resurslaridan, jumaladan, sug‘oriladigan, lalmi, yaylov va o‘rmon yerlaridan foydal-
anish samaradorligi oshirish;

■	 Moddiy va tabiiy resurslardan foydalanishda resurs tejamkor hamda innovatsion texnologiyalarni 
qo‘llashni iqtisodiy rag‘batlantirish, resurs sarfi hisobiga mahsulot ishlab chiqarish miqdorini oshirish;

■	 Qishloq xo‘jaligida investitsion muhitni yaratish, shaffof investitsion sharoitlarni shakllantirish, zamonaviy 
innovatsion texnologiyalarni jalb qilish orqali eksportni oshirish;

■	 Ishlab chiqarish, fan-innovatsion texnologiyalar tizimida hamkorlikni shakllantirish, amaliyotga ilm-fan 
yutuqlari va ilg‘or tajribalarni samarali joriy etishni jozibador muhitini yaratish;

S■	 Zamonaviy logistika tizimini bunyod qilish, infratuzilma subyektlar faoliyatini modernizatsiyalash orqali 

xizmat ko‘rsatish ish bajarish va ta’minot korxonalari faoliyatini rivojlantirish. 

Aholini doimiy ish bilan ta’minlash1 va boshqa shu kabi ishlar amalga oshirilib kelinmoqda.

M A V Z U G A  O I D  A D A B I Y O T L A R  S H A R H I
Qishloq xo‘jalik mahsulotlarini ishlab chiqarish haqida mahalliy va chet el olimlari tomonidan ilmiy-tek-

shirish va ilmiy tadqiqot ishlari olib borilgan. Xorij olimlari Svi Grillixes, I.Tinbergen, V.N. Afanasev, S.A. Ayva-
zyan, A.M.Gataulin, N.M. Goreyeva, T.A.Dubrova, L.N.Demidova, O.P.Krastin, N.Sh.Kremer, N.P.Tixomirov, 
I.I.Yeliseyeva, Ye.M.Chetirkin va boshqalarning ilmiy tadqiqot ishlari muhim ahamiyatga ega. 

Respublikamizda optimallashtirish masalalari bo‘yich atadqiqot ishlari olib borishgan olimlaridan 
S.S.G‘ulomov, B.Yu.Xodiyev, B.A.Begalov, B.Berkinov, T.Sh.Shodiyev, Yo.Abdullayev, N.B.Ashurova, S.K.Sa-
layev, N.Q. Murodova, I.S.Abdullayev va boshqalar sanoat va qishloq xo‘jalik mahsulotlari ishlab chiqarishni 
ekonometrik va iqtisodiy-matematik modellashtirish hamda prognozlashtirish masalalari bo‘yicha tizimli ilmiy 
izlanishlar olib borishmoqda.

T А D Q I Q О T  M Е T О D О L О G I Y А S I
О‘rgаnish jаrаyоnidа mаvzu bо‘yichа stаtistik mа’lumоtlаr vа nаzаriyаlаrni о‘rgаnishdа mаntiqiy fikrlаsh, 

ilmiy kuzаtish, tizimli yоndаshuv, stаtistik usullаr qо‘llаnildi. Tаhlil dаvоmidа О‘zbеkistоn Rеspublikаsi Dаvlаt 
stаtistikа qо‘mitаsining mа’lumоtlаridаn fоydаlаnildi.

T A H L I L  V A  N A T I J A L A R
Qishloq xo‘jaligi sektorini rivojlantirishda keng imkoniyatlar bo‘lishiga qaramay, ba’zi muammolar ham 

mavjud. Eng asosiy muommo yetishtirayotgan qishloq xo‘jaligi mahsulotlarni miqdorini oshirish, sifatini yax-
shilash va raqobatbardoshligini oshirishdan iboratdir. Bu kabi muommolarni yechimini topishda tashkil etil-
adigan kooperativlarni ijtimoiy-iqtisodiy rivojlanish muhiti yuqori ahamiyat kasb etadi. Shunday muammolarga 
yechim sifatida, avvalo, qishloq xo‘jaligi kooperativalari to‘g‘risida mukammal qonunlar yaratish va mahsulotlarni 
bozorga olib chiqib sotishda yuzaga kelayotgan qiyinchiliklarni bartaraf etishdir. Bu esa mahsulot yetishtiruvchi 
fermer va dehqon xo‘jaliklarini faoliyati rivojlanishiga ijobiy ta’sir o‘tkazadi. 

O‘zbekiston Respublikasi hududida jami 2017-yilda qishloq xo‘jalik mahsulotlarini yetishtirish ko‘rsatkichi 
148 mlrd so‘mni tashkil qilgan. Amalga oshirilayotgan islohotlar natijasida esa qishloq xo‘jalik mahsulotlarni 
yetishtirish 2022-yilga kelib 2 barovarga o‘sib 345 mlrd so‘mni tashkil qilgan (1-rasm). 

1-rasm: Qishloq xo‘jaligi mahsulotlari umumiy hajmi dinamikasi

1	  lex.uz›uz/docs/-5841063

2023-yilning hisobotlariga ko‘ra Qishloq, o‘rmon va baliq xo‘jaligining hajmi 4,1 foizga oshib, 426,3 trillion 
so‘mni tashkil etdi. Fermer xo‘jaliklari toifalari bo‘yicha tahlil qilish shuni ko‘rsatadiki, qishloq xo‘jaligi mahsulot-
lari umumiy hajmining 63,1 foizi dehqon va yordamchi xo‘jaliklar, 29,8 foizi shaxsiy fermer xo‘jaliklari, 7,1 foizi 
qishloq xo‘jaligi tashkilotlari hissasiga to‘g‘ri keldi.

2024-yilning yanvar-mart oylari yakunlariga ko‘ra, qishloq, o‘rmon va baliqchilik xo‘jaligining O‘zbekiston 
Respublikasi YAIMidagi ulushi 13 %ni tashkil etdi. Qishloq, o‘rmon va baliqchilik xo‘jaligining yalpi hududiy 
mahsulot tarkibidagi ulushi bo‘yicha eng yuqori ko‘rsatkich Jizzax (30,1 %) va Xorazm (29,8 %) viloyatlarida 
kuzatildi.

Tadqiqot davomida O‘zbekiston Respublikasi bo‘yicha fermer, dehqon tamorqa xo‘jaliklar soni o‘rganildi. 
Natijalarga ko‘ra 2018-yil holatiga fermer xo‘jaliklar soni 146618 tani tashkil etgan bo‘lsa, ularga yaratilyotgan 
imtiyozlar va qo‘llab quvvatlashlarga qaramay 2023-yilga kelib esa ularning soni 109512 taga qisqargan.

Aksincha, Qonunchilik palatasi tomonidan 2021-yil 13-yanvarda qabul qilingan Senat tomonidan 2021-yil 
12-martda ma’qullangan “Dehqon xo‘jaligi to‘g‘risida”gi qonun natijasi o‘laroq 2022-yil oxiriga kelib dehqon 
va tamorqa xo‘jaliklar soni 2018-yildagi 4831511 tadan 5104758 taga yetdi. Fermer xo‘jaliklarni soni dehqon 
xo‘jaliklari soniga qaraganda kam bo‘lsada, fermer xo‘jaliklari kooperativ tartibda birlashib kartoshka, sabzavot 
meva va uzum mahsulotlarini ishlab chiqarish bo‘yicha barqaror o‘sib bormoqda. Bunga tuproq unumdorligi 
past bo‘lgan yerlarda sabzavot, kartoshka va moyli ekinlarni joylashtirilganligi ham sabab bo‘lmoqda. Natijada 
o‘tgan yillar davomida fermer va dehqon xo‘jaliklari yuqoridagi mahsulotlarni faqatgina hosildorligini oshirish 
orqali 2 barobar ko‘p mahsulot ishlab chiqarishga erishdi.

Shuningdek, so‘ngi 2 yil davomida qishloq xo‘jaligi kooperatsiyalari to‘g‘risida qonunni amalda qo‘llash va 
uni yanada takomillashtirish, fermer, dehqon va tomorqa xo‘jaliklarga kooperativ tushunchasi va uning afza-
liklari haqida ma’lumotlar berish va prefensiyalar joriy qilish, iqtisodiy qo‘llab-quvvatlash mexanizimlarimni 
kuchaytirish, xorijiy investitsiyalarni jalb qilish borasidagi tadbirlar natijasida mahsulot ishlab chiqarish miqdori 
keskin ko‘payishi prognoz qilinmoqda.

Shu bilan bir qatorda, tadqiqot davomida qishloq xo‘jaligi yerlarni qamrab olish bo‘yicha 2023-yil oxiri 
bo‘yicha statistik ma’lumotlar o‘rganib chiqildi (2-rasm). Ma’lumotlar shuni ko‘rsatadiki, paxta-to‘qimachilik 
yo‘nalishi bo‘yicha klasterlarda 161144 gektar fermer xo‘jaliklarida esa 876698 gektar, g‘allachillik sektorida 
esa klasterlarda 80826 fermer xo‘jaliklarida 957276 gektar, meva sabzavotchilikda 30500 gektar klasterlarda 
85524 gektar yer maydonlarga egalik qilishmoqda.

2-rasm: Respublikamizdagi fermer, dehqon va tamorqa xo‘jaliklari soni yillar kesimida

Hozirgi kunda qishloq xo‘jaligi kooperativlarini ham mamlakat iqtisodiyotida o‘rni oshib bormoqda. Qishloq 
xo‘jalik kooperativlari 2017–2022-yillar davomida yer maydonlari kengayishi dinamikasi mahsulot yetishtirish 
kesimida ma’lumotlar jamlandi (1-jadval).

S1-jadval: Qishloq xo‘jalik kooperativlarining 2017–2022-yillar davomida mahsulot yetishtirish ko‘rsatkichlari

Qishloq xo‘jalik kooperativlarida yetishtirilgan mahsulotlar to‘g‘risida ma’lumot

Mahsulotlar
Yillar

2017 2018 2019 2020 2021 2022

Kartoshka 16760 36040 50135 71563 56771 73229

Sabzavotlar 133831 116967 220013 249784 321153 380319

Oziqbop poliz ekinlari 18466 15759 30385 46765 65852 110122

Meva va rezavorlar 47675 49723 76849 93115 80664 106506

Uzum 22818 28944 32596 37242 41352 48268

Jadval natijalariga ko‘ra kooperativlarga tegishli bo‘lgan barcha ekin mahsulotlar ekin maydonlari yildan-
yilga o‘sib borgan. Jumladan, kartoshka yetishtirilgan yer maydonlari 2022-yilda 2017-yilga nisbatan 37,4 % 
ortgan va 73229 tonna mahsulot yetishtirilgan. Sabzavotlar yetishtirilishi esa 2022-yilga kelib 380319 tonnaga 
yetgan, ular jami 11150 gektar yerda yetishtirilgan. Bu ko‘rsatkich 2017-yilga nisbatan 2,5 barobar ko‘pdir. 
Oziqbop poliz ekinlar yetishtiriladigan yerlar ham o‘sib borib, 2502 gektardan 6203 gektarga ortgan. Poliz ekin-
lari hosildorligi 2022-yilga kelib 110112 tonnani tashkil qilgan. 

Fermer va dehqon xo‘jaliklarini koopertiv shakilga birlashib, uzum va meva va rezavorlar yetishtirishiga 
ham katta iqtisodiy foyda keltirgan. Bundan tokzorlar 5700 gektardan 12922 gektarga ko‘payib, bu yerlarda 
yetishtirilgan uzum mahsuloti 2017-yildagi 22818 tonnadan 48268 tonnaga ortgan. Meva va rezovarlar yetishti-
ruvchi dalalar soni 28747 gektardan qariyib 3 barovarga o‘sgan. U yerlardan olingan mahsulotlar esa 2022-
yilga kelib 106506 ming tonnaga yetgan. Bu ko‘rsatkich 2017-yilga nisbatan 22,0 % oshganini anglatadi. 

X U L O S A  V A  T A K L I F L A R
Yuqoridagilardan ko‘rinib turibdiki, respublikada qishloq xo‘jalik mahsulotlari yetishtirish tarmoqlari bo‘yicha 

strategik jihatdan istiqbolli tadbirlarni amalga oshirish jarayonida xo‘jalik subyektlari o‘rtasida zamonaviy ham-
korlik-kooperatsiya munosabatlarni rivojlantirish va kooperativ korxonalarni tashkil qilinishi, ularni zamonaviy 
innovatsion texnologiyalar va resusrtejamkor ishlanmalar bilan ta’minlash mazkur tadbirlarni doimiy barqaror 
faoliyatida muhim o‘rinni egallaydi. 

Foydalanilgan adabyotlar:
1.	 О‘zbekistоn Respublikаsi Prezidentining 2022-yil 28-yаnvаrdаgi PF-60-sоnli “2022–2026-yillаrgа mо‘ljаllаngаn Yаngi 

О‘zbekistоnning Tаrаqqiyоt strаtegiyаsi tо‘g‘risidа”gi Fаrmоni. lex.uz›uz/docs/-5841063
2.	 Vaxitov K.I Kooperativ, nazariy, tarix, amaliyot “Издательско-торговая коорпорация” 2006.
3.	 O‘zbekiston qishloq xo‘jaligining yillik hisoboti erishilgan natijalar, tahlillar va tendensiyalar. 2023-yil https://www.agro.

uz/charts/ 
4.	 “Dehqon xo‘jaligi to‘g‘risida”gi qonun. Elektron manba: https://lex.uz/docs/-5351631
5.	 https://www.gazeta.uz/oz/2024/01/20/gdp/ 
6.	 https://stat.uz/uz/rasmiy-statistika/agriculture-2

